
				এই পাতাটির মুদ্রণ সংশোধন করা প্রয়োজন। 
টীকা । ] সপ্তম ও অষ্টম অধ্যায়ের টীকা । مليو 〉V2"
পূৰ্ব্বোক্ত ইস্রাইল 'খার পুত্রের নাম জাফর বা আলাওল খ, তৎপুত্র মোহাম্মদ এতিম (মতান্তরে সকি ), তাহার পুত্র আলী। আলীর পুত্রাদি ङ्ग्न नांशे ।
সৰ্ব্ব কনিষ্ঠ ইসমাইল খাঁর ষষ্ঠ পুরুষে আব্দুল খালেক চৌধুরী (খ্যাত সিকান্দর মিয়া) জন্ম গ্রহণ করেন ; তাহার নাম পূৰ্ব্বে উল্লেখ করা গিয়াছে। বর্তমানে ইনিই তত্ৰত্য প্রধান জমিদার। ইহার পুত্রের নাম আব্দুল হামিদ চৌধুরী।
রাজা স্থবিদ নারায়ণের বংশীয়গণ মোসলমান ধৰ্ম্মাবলম্বী হইলেও হিন্দু রীতি নীতির প্রতি বিশেষ লক্ষ্য রাখিয়া চলিয়া থাকেন। সম্রাস্ত হিন্দু গৃহে বিবাহদি উৎসবে ইহারা যোগ দিয়া থাকেন ; হিন্দুদের মধ্যে সামাজিক বিরোধ উপস্থিত হইলেও ইহারাই মধ্যস্থ হইয়া বিরোধ ভঞ্জন করিয়া দিয়া · থাকেন। বলিতে গেলে তরফের ন্যায় ইটায়ও হিন্দু মোসলমান মধ্যে একরূপ সামাজিকতা ও বাধ্যবাধকতা বহুকাল হইতে চলিয়া আসিতেছে ।
সপ্তম ও অষ্টম অধ্যায়ের টীকা ।
ইটার রাজা স্থবিদ নারায়ণের সময় নিরূপণ সম্বন্ধে মতান্তর দৃষ্ট হয়, তৎসম্বন্ধে কিঞ্চিৎ আলোচনা করা আবশ্বক। শ্ৰীযুক্ত ঈশান চন্দ্র চৌধুরী আনন্দবাজার পত্রিকায় একটি প্রবন্ধ প্রকাশ করেন, তাহার মতে রাজা স্থবিদ নারায়ণ, জাহাঙ্গীর বাদশাহের সমসাময়িক প্রসিদ্ধ ওসমান খাঁ কর্তৃক পরাভূত হন । নিজ কথার প্রমাণ স্থলে তিনি “একবাল নামে জাহাঙ্গিরী” নামক পারস্ত গ্রন্থের উল্লেখ করিয়াছেন। এই গ্রন্থ জাহাঙ্গীর বাদশাহের ৰখৃশী মতমিদ খাঁর প্রণীত ; ওসমান ও স্বজাত খার যুদ্ধে তিনি উপস্থিত ছিলেন। তৎকৃত "একবাল নামে জাহাঙ্গিরী" গ্রন্থ ১৮৬৫ খৃষ্টাব্দে কলিকাতার কালীজয় প্রেসে মুদ্রিত হয়। তাহাতে ওসমান ও স্বজাত খাঁর যে যুদ্ধ
বিবরণ বর্ণিত হইয়াছে, তাহার মৰ্ম্ম পর পৃষ্ঠায় দেওয়া গেল।

